
TOTAL ümidləri doğrultmur

Fransa Senatı və Milli Assambleyası, eləcə də bu ölkənin bir sıra siyasi 
dairələri uzun illərdir ki, ölkəmizə qarşı açıq Azərbaycanofob və türkofob 
siyasət yürüdür, Azərbaycanın ərazi bütövlüyünə yönələn qərəzli addımlar 
atır. Milli Məclis 16 noyabr 2022-ci il tarixli Bəyanatında bütün bu 
davamlı anti-Azərbaycan fəaliyyətə görə, Azərbaycan Hökumətinə bir sıra 
tədbirlərin görülməsi, o cümlədən, Fransa şirkətlərinin respublikamızla 
iqtisadi münasibətlərinə, enerji sektorunda əməkdaşlıq fəaliyyətinə 
yenidən baxılması ilə bağlı çağırış edib.

Bununla əlaqədar iki ölkə ara-
sında iqtisadi əməkdaşlığın forma-
laşmasında bir vaxtlar əsaslı rol oy-
nayacağı güman edilən SOCAR-la 
“Abşeron” yatağı üzrə hasilatın pay 
bölgüsü sazişi imzalayan TOTAL 
şirkətinin fəaliyyətinə qısaca nəzər 
salaq. Lakin mövzunun şərhini bir 
qədər sonraya saxlayıb riyakar si-
ması ilə Azərbaycana qarşı tutdu-
ğu qərəzli mövqeyi davamlı olaraq 
nümayiş etdirən bu ölkənin respub-
likamızla iqtisadi əlaqələrinin digər 
sahələrinə diqqət yetirək. 

Xatırladaq ki, Fransa hazırda 
respublikamızın 2021-ci ildə 35 
milyard 556,4 milyon dollar təşkil 
edən xarici ticarət dövriyyəsində 
birinci onluqdan kənardadır. Dünya 
ölkələrindən Azərbaycana ixrac olu-
nan məhsulların cəmi 1,6 faizi bu 
dövlətin payına düşməsi də bunun 
bariz ifadəsidir. 

Yeri gəlmişkən, keçən ilin 
yanvar-sentyabr ayları ərzində 
Azərbaycanın Fransa ilə ticarət 
mübadiləsinin həcmi 387,55 milyon 
dollar təşkil edib ki, bu da 2020-
ci ilin eyni dövrü ilə müqayisədə 
40 faiz azalma deməkdir. Möv-
cud geriləmənin cari ilin ötən ay-
larında da müşahidə olunması 
Fransanın Azərbaycana qarşı 
sərgilədiyi münasibətdən irəli gəlir. 
Erməni lobbisinin güclü olduğu 
bir ölkədə Azərbaycanla iqtisadi 
münasibətlərdəki belə vəziyyəti, 
əslində, qeyd edilən həmin reallıq 
şərtləndirir. 

Fransanın Azərbaycanın neft 
sənayesindəki iştirakına gəldikdə 
isə, ilk növbədə, xatırlanan 2009-cu 
ilin fevralında SOCAR-la “Abşeron” 
yatağı üzrə hasilatın pay bölgüsü 
sazişi imzalayan TOTAL şirkətinin 
indiyə kimi fəaliyyətsizliyidir. Baş-
qa sözlə, şirkətin bu günə kimi, 
sazişlə üzərinə götürdüyü öhdəliyə 
əməl etməməsi, məsələn, terminal 
tikməməsi, qaz ixracı infrastruktu-
ru yaratmaması, marketinq layihəsi 
hazırlamaması diqqət çəkir. Bütün 
bunlar azmış kimi, planlaşdırdığı, 
konkret desək, istismar quyusu qaz-

maq öhdəliyi ilə bağlı fəaliyyəti də 
nəzərə çarpmır. Bir sözlə, “Total” 
məsələsində Fransanın hər hansı 
müsbət addımı gözə görünmür. 

Belə halda, Azərbaycan təktərəfli 
qaydada “Total”dan imtinaya nail 
ola və hasilatda iştirakçılığı daha 

məsuliyyətli tərəfdaşa verə, dəymiş 
ziyanın ödənilməsini isə Fransadan 
tələb edə bilərmi? Neft Araşdırma-
lar Mərkəzinin rəhbəri İlham Şaban 
bu suala cavabında dedi: “Abşe-
ron” layihəsi üzrə 2009-cu il fevra-

lın 27-də imzalanan müqavilənin 
tipi Hasilatın Pay Bölgüsü Sazişidir. 
Bu cür müqavilələr icra olunmağa 
başlamazdan əvvəl Azərbaycan 
parlamentində təsdiq edilir və Prezi-
dent tərəfindən, həmçinin SOCAR-la 

layihə iştirakçıları arasında müqavilə 
sahəsinin təhvil-təslim aktı imzalan-
dıqdan sonra hüquqi qüvvəyə minir.

Belədə də sualla qarşılaşmalı 
oluruq: Azərbaycan hökuməti ”Ab-
şeron” layihəsinə müdaxilə edə 
bilərmi? Axı sözügedən layihədə 
dövlətin maraqlarının qorunması ro-
lunda SOCAR çıxış edir. Hökumətin 
də SOCAR-dan həmin layihənin ic-
rası ilə bağlı müfəssəl hesabat tələb 
etmək hüququ var. 

Bu hesabatın əsasında isə ilk 
qazın çıxarılmasının bir neçə dəfə 
yubadılması və indiyə qədər çıxa-
rılmaması səbəbindən Azərbaycan 
Respublikasına dəymiş ziyanın 
hesablanması barədə İqtisadiy-
yat Nazirliyinə müvafiq göstəriş 
verilə bilər. Nəticədə hazırlanan 
qiymətləndirilmə əsasında hökumət 
“Abşeron” layihəsinin icrasına ca-
vabdeh şirkətin cərimələnməsi haq-
da qərar çıxarmaq imkanı əldə edər.

İlham Şaban açıqlamasın-
da, həmçinin AÇG və “Şahdəniz” 
layihələrinin idarə edilməsində oldu-
ğu kimi (operator - BP), burada da 
bütün məsələlərə cavabdeh təkcə 
bir “oyunçu” olmadığını, “Abşeron” 
layihəsinin reallaşdırılmasını JO-
CAP (Joint Operating Company 
Absheron Petroleum) adlı əməliyyat 
şirkəti həyata keçirdiyini və ora-
da istər payçı qismində, istərsə də 
idarəçilikdə SOCAR və “Totalener-
gies” şirkətlərinin bütün riskləri və 
səlahiyyətləri 50/50 faiz qismində 
bölüşdüklərini diqqətə çatdırdı. Eks-
pert bununla bərabər, “Abşeron-1” 
layihəsi əsasında qazın nə vaxt çı-
xarılacağı barədə sualına Fransa 
şirkətinin açıqlama verəcəyinə də 
inandığını bildirdi. 

Yaşıl enerjiyə elmi-texniki dəstək
“Bir daha bildirmək istəyirəm ki, Azərbaycanda bərpa olunan enerji növlərinin potensialı 
həddindən artıq böyükdür. Məhz buna görə dünyanın aparıcı enerji şirkətləri indi 
Azərbaycanla bu sahədə əməkdaşlıq etməyə çox maraqlıdır. Əminəm ki, biz yaxın gələcəkdə 
yeni layihələrin başlanmasına start verəcəyik”. Azərbaycan Respublikasının Prezidenti İlham 
Əliyevin Qaradağ Günəş Elektrik Stansiyasının bu il mart ayının 15-də “Gülüstan” sarayında 
təməlqoyma mərasimində dediyi bu sözlər “Azərbaycan Neft Təsərrüfatı” jurnalının redaksiya 
heyəti üzvlərinin “Yaşıl enerjiyə elmi-texniki dəstək” mövzusuna həsr olunmuş iclasının əsas 
istiqamətini müəyyənləşdirmişdir.

Bərpaolunan enerji mənbələrini 
ölkənin inkişafında strateji prioritet kimi 
müəyyənləşdirən “yaşıl enerji” kursunun 
uğurla həyata keçirildiyi və bu istiqamətdə 
mühüm layihələrin reallaşdığı qeyd edil-
miş, həmçinin hidrogenin istehsalında və 
SOCAR-ın müəssisələrində istehsal olunan 
karbon qazının yumşaldılmasında mövcud 
texnologiya tətbiqinin xüsusi önəm daşıdığı 
bildirilmişdir. 

Daha sonra beynəlxalq miqyasda pri-
oritet sayılan iqlim dəyişmələrinin qar-
şısının alınmasında daha az enerjidən 
istifadə edilməsinin və onun daha təmiz 
mənbələrdən alınmasının əsas məqsəd 
kimi müəyyənləşdirildiyi, eləcə də ənənəvi 
mənbələrdən asılılığın azaldılmasının 
və ölkənin enerji təhlükəsizliyinin təmin 
edilməsində ekoloji cəhətdən təmiz “yaşıl 
enerji”yə keçidin təmin edilməsinin vacib 
şərtlərdən biri olduğu bildirilmişdir. Ölkənin 
bərpa olunan enerji mənbələri potensia-
lından səmərəli istifadəsi və yaşıl enerjiyə 
keçidin təmin edilməsi məqsədilə 2030-cu 
ilə qədər ölkənin elektrik enerjisi qoyuluş 
gücündə bərpa olunan enerji üzrə qoyuluş 
gücünün 30 faizə çatdırılmasının əsas hədəf 
kimi müəyyənləşdirildiyi açıqlanmışdır.

Qeyd etmək lazımdır ki, Azərbaycan 
karbohidrogen ehtiyatları ilə zəngin ol-
maqla yanaşı, ölkədə bərpa olunan enerji 

mənbələrindən istifadə üçün də çox bö-
yük imkanlar var. İlkin hesablamalara görə, 
ölkədə texniki cəhətdən istifadəsi müm-
kün olan bərpa olunan enerji mənbələrinin 
potensialı 26940 MVt, o cümlədən, külək 
enerjisi üzrə 3000 MVt, günəş enerjisi üzrə 
23040 MVt, bioenerji potensialı 380 MVt, 
dağ çaylarının potensialı 520 MVt həcmində 
dəyərləndirilir. 

Beləliklə, bərpa olunan enerji 
mənbələrinin ənənəvi olanlarla müqayisədə 
rəqabət qabiliyyəti əhəmiyyətli dərəcədə ar-
tır, atmosferə atqıların qarşısını alaraq eko-
loji tarazlığın bərpasına xidmət edir. 

Bu mühüm dönüş nöqtəsində, enerji-
nin səbəb olduğu gərginlik kontekstində 
Azərbaycan Respublikasının Prezidenti 
cənab İlham Əliyevin Bakı Enerji Həftəsi 
çərçivəsində 27-ci Beynəlxalq Xəzər Neft 
və Qaz Sərqisinin rəsmi açılış mərasimində 
dediyi sözlər yerinə düşür: “Burada biz 3 
müxtəlif sahədə işləməyi planlaşdırırıq. Bi-
rincisi, yeni bərpa olunan enerji istehsalı-
nın daha da inkişaf etdirilməsi və enerjiyə 
qənaətin artırılması üçün Avropa İttifaqın-
da qaz təchizatını şaxələndirməkdir. Av-
ropa ittifaqı tərəfindən biz şaxələndirməni 
gücləndirməklə Avropanın qaza olan ehtiya-
cını qarşılamaq üçün adekvat qaz təchizatı 
təmin etməkdə çox maraqlıyıq. Biz həmçinin 
uzunmüddətli dayanıqlı enerji tərəfdaşlığı 
üçün təməl yaradırıq. Avropa İttifaqı qarşılıq-
lı mənfəət, o cümlədən, bərpa olunan enerji 
mənbələrinin inkişafı və daxili inkişaf üçün 
hidrogen istehsalı, beynəlxalq ticarət baxı-
mından öz enerji tərəfdaşlarını uzunmüddətli 
güclü əlaqələrlə təmin etmək əzmindədir. 
Bununla yanaşı, elektrik enerjisi, bərpa olu-
nan enerji, hidrogen və enerji səmərəliliyi 
məsələləri də gündəmdədir”.

Eldar ŞAHBAZOV,  
Akif ƏHMƏDGİL,  

“Azərbaycan neft təsərrüfatı” 
jurnalının əməkdaşları

Milli Məclisdə 2023-cü il dövlət büdcəsi haqqında qanun layihəsi müzakirə edilərkən  
göstərildi ki, bu mühüm sənəddə  ölkənin sosial sisteminin yeni dövrün tələblərinə 

uyğunlaşdırılması, ərzaq təhlükəsizliyinin təmin edilməsi, əhalinin həyat tərzinin  daha 
da yaxşılaşdırılması, aztəminatlı ailələrin sosial müdafiəsinin getdikcə gücləndirilməsi,  
iqtisadiyyatın və cəmiyyətin rəqəmsal transformasiyası prioritet vəzifələr kimi 
müəyyənləşdirilib. Əvvəlki illərdə olduğu kimi, 2023-cü ilin dövlət büdcəsi də sosialyönlüyü ilə 
diqqəti cəlb edir. Növbəti  ildə bu məqsədlə 15,2 milyard manat vəsait ayrılması nəzərdə tutulur 
ki, bu da 2022-ci illə müqayisədə 1,3 milyard manat və ya 9,3 faiz çoxdur.

Gələn il ehtiyac meyarının həddi 2022-ci illə 
müqayisədə 23 faiz artaraq, 246 manata çata-
caqdır. Bununla da 2023-cü ildə ölkə üzrə ya-
şayış minimumu və ehtiyac meyarının hədləri 
bərabərləşəcəkdir.

Göründüyü kimi, gələn ilin dövlət büdcəsi 

əhalinin həyat tərzinin daha da yaxşılaşdırıla-
cağından xəbər verir. Bütün bunlar 2023-cü il 
dövlət büdcəsi haqqında qanun layihəsində öz 
ifadəsini tapıb. Ekspertlər də bunu təsdiqləyirlər.  

Əliqismət BƏDƏLOV,  “Xalq qəzeti”

Musa QULİYEV, Milli Məclisin Əmək və 
sosial siyasət komitəsinin sədri:

–Azərbaycan vətəndaşlarının rifahının 
yüksəldilməsi, xüsusilə, aztəminatlı insanla-
rın sosial müdafiəsinin gücləndirilməsi ölkə  
Prezidenti İlham Əliyevin daxili siyasətinin 
prioritet istiqamətidir. 2023-cü il üzrə Dövlət 
Sosial Müdafiə Fondunun büdcəsi haqqın-
da qanun layihəsi də məhz bu baxımdan 
tərtib edilib. Fondun 2023-cü il üçün gəlirləri 
və xərcləri bərabər olmaqla 6,2 milyard ma-
nat proqnozlaşdırılır. Bu, cari ilin büdcəsinə 
nisbətən 657,7 milyon manat və ya 11,7 faiz  
çoxdur. 

Əmək pensiyalarının orta aylıq məbləği 
2020-ci ildə 302 manat, 2021-ci ildə 332 
manat, 2022-ci ildə 371 manat təşkil edib, 
2023-cü ildə isə 423 manat təşkil edəcəyi 
proqnozlaşdırılır. Beləliklə, son 4 ildə əmək 
pensiyalarının orta aylıq məbləği 120 manat-
dan çox artıb. Növbəti ildə yaşa görə, əlilliyə 
görə, ailə başçısını itirməyə görə pensiyalar-
da artım nəzərdə tutulub.

İşsizlikdən Sığorta Fondunun  növbəti ildə  
gəlirləri və xərcləri bərabər olmaqla, 212,7 
milyon manata çatacağı nəzərdə tutulub. Bu 
isə cari ildəkindən  31,3 milyon manat, yaxud 
17,3 faiz çoxdur. 

Gələn ildə işsizlikdən sığorta fondunun 
xərcləri 13 istiqaməti əhatə edəcək. Xərclərin 
41,1 faiz özünüməşğulluq tədbirlərinin, 21 
faizi məşğulluq xidməti orqanının saxlan-
masının, 16,5 faiz sosial sahədə xidmətlərin 
əməkhaqqının müştərək ödənilməsinin, 10 
fazi peşə hazırlığı və əlavə təhsilin təşkili 
xərclərinin maliyyələşməsinə yönəldiləcək.  
Növbəti ildə də özünüməşğulluq layihəsi 
davam edəcək. Bu proqram çərçivəsində 
2023-cü ildə 10 min 600 nəfərin, daha 6 
min nəfərin isə Dünya Bankının layihəsi ilə 
özünüməşğulluq təlimlərinə cəlb olunması 
nəzərdə tutulur.  İşsizlikdən Sığorta Fon-
dunun büdcə layihəsi 2023-cü ildə sığorta 
olunanların itirilmiş əməkhaqlarının kom-
pensasiya edilməsinə, özünüməşğulluq, 
peşə hazırlığı və peşəyönümlü tədbirlərin 
keçirilməsi, ictimai-sosial işlərin və bir sıra 
digər xidmətlərin  maliyyələşməsi üçün opti-
mal maliyyə əsasları yarada biləcək.

Gələn il həm yaşayış minimumu, həm də 
ehtiyac meyarı nəzərə çarpacaq dərəcədə 
artacaq. İlk dəfə olaraq, ehtiyac meyarı yaşa-
yış minimumuna bərabərləşəcək və 246 ma-
nat təşkil edəcək. Bu, sosial-iqtisadi sahədə 
aparılan islahatların uğurlu nəticəsi hesab 
oluna bilər.

Şəbnəm HƏSƏNOVA, politoloq:

–Ümummilli  lider Heydər Əliyevin 
rəhbərliyi ilə başlamış və mərkəzində 
Azərbaycan vətəndaşı, onun həyat stan-
dartlarının maksimum səviyyədə təmin 
olunması dayanan sosial-iqtisadi inkişaf 
strategiyası bütün çətinliklərə baxmayaraq,  
Prezident İlham Əliyev tərəfindən uğurla 
davam etdirilir. Belə ki, dünyada mövcud 
olan siyasi və iqtisadi kataklizmlər fonun-
da Azərbaycanda son illərdə sosial-iqtisadi 
inkişaf əhəmiyyətli dərəcədə sürətlənmiş, 
əhalinin həyat səviyyəsinin yüksəldilməsi 
istiqamətində vacib tədbirlər həyata keçi-
rilmişdir. O faktı da nəzərə alsaq ki, dünya 
iqtisadiyyatı COVID-19 pandemiyasından  
ciddi ziyan gördüyü halda, Azərbaycan iqti-
sadiyyatı, üstəlik, 44 gün ərzində müharibə 
sınağı ilə də üz-üzə qaldı. Bütün bu 
çətinliklərin dəf edilməsi yüksək peşəkarlıq, 
məntiqli siyasət, ardıcıl qətiyyət tələb edir 
ki, dövlət başçımız bütün bu işlərin də 
öhdəsindən  bacarıqla gələrək, xalqımızın 
ümidini doğrultdu.

Sosial siyasətin əhatə dairəsi olduq-
ca genişdir.  Düşünülmüş sosial siyasətin 
parametrləri, sosial müdafiənin əhatə 
dairəsi, pensiya siyasəti və  gender 
bərabərliyi aktual mövzular içərisindədir. 
Ölkəmizdə bu ehtiyac düşünülmüş, həm də 
əməli şəkildə icra edilir. Gələn il orta aylıq 
pensiyanın məbləği 423 manat, yaşa görə 
pensiyanın məbləği 455 manat, əlilliyə görə 
pensiya 369 manat, ailə başçısını itirməyə 
görə pensiyanın məbləğinin isə 374 ma-
nat olması proqnozlaşdırılır ki, bu da 
Azərbaycan dövlətinin bu istiqamətdə real 
adımlar atdığından xəbər verir. Növbəti ilin 
büdcə layihəsi  həm yaşayış minimumunun, 
həm də ehtiyac meyarının artacağından 
xəbər verir. 

Qarşıda dayanan əsas məsələlərdən 
biri də  işğaldan azad edilmiş ərazilərimizin 
bərpası və onların ölkə iqtisadiyyatına in-
teqrasiyasıdır. Məlum olduğu kimi, bərpa-
quruculuq işləri Azərbaycan dövlətinin öz 
resursları hesabına icra olunur. Gələn ilin 
dövlət büdcəsi bu sahədə  işlərin daha da 
sürətəndirlməsində mühüm rol oynayacaq.

Vüqar BAYRAMOV,
Milli Məclisin deputatı 
Azərbaycanın Vətən 

müharibəsində əldə etdiyi tarixi 
qələbədən sonra bir sıra ölkələrdə 
respublikamıza qarşı təhdidlərin 
sayı artmaqdadır. Doğrudur, Fran-
sa Respublikası Senatının və Mil-
li Assambleyasının, eləcə də bu 
dövlətin bir sıra siyasi dairələrinin 
uzun illər davam edən, son dövrdə 
isə daha da kəskinləşən açıq irqçi, 
azərbaycanofob, türkofob və isla-
mofob fəaliyyəti, ümumiyyətlə, Fran-
sanın beynəlxalq hüquq normaları-
na  hörmətsizlik nümayiş etdirərək, 
Azərbaycanın ərazi bütövlüyünə və 

suverenliyinə qarşı qərəzli addımla-
rı intensivləşdirməsi ciddi narahatlıq 
doğurur.  

Yeri gəlmişkən, Fransa savaş 
zamanı da ikili standartlardan çı-
xış edərək, işğalçı Ermənistanı 
dəstəkləyirdi. Əslində, bu dövlət 
o zaman da beynəlxalq hü-
quq prinsiplərinə məhəl qoy-
murdu. Parisdə səsləndirilən 
qərəzli qətnamələr Azərbaycan 
cəmiyyətində Fransaya etimadı 
getdikcə sarsıdırdı.   

Bu etimadsızlıq özünü iki ölkə 
arasındakı ticarət dövriyyəsində də 
göstərib. Keçən il Azərbaycan ilə 
Fransa arasındakı ticarət döriyyəsi 
245 milyon 463 min dollar olub. Son 
10 ildə tərəflər arasındakı ticarət 
dövriyyəsi 8 dəfəyə yaxın azalıb. 
Bu ilin ilk 8 ayında isə Fransa ilə 
cəmi 218 milyon 874 min dollarlıq 
dövriyyəmiz olub.

Avropa İttifaqı ilə iqtisadi 
əlaqələri gücləndirən Azərbaycan 
üçün dayanıqlı tərəfdaşlarla 
əməkdaşlığın genişləndirilməsi 
priorietdir. Ancaq Fransa Sena-
tının qəbul etdiyi son qətnamə 
rəsmi Parisin öz ənənəvi siyasətini 
dəyişmək niyyətində olmadığını 
bir daha nümayiş etdirir. Qafqazın 
ən güclü ölkəsi ilə əməkdaşlığın 
gücləndirilməsi üçün qərəzsiz və 
tərəfsiz olmaq lazımdır. Təhdidlərlə 
Azərbaycanın mövqeyinə təsir 
etmək mümkün deyil.

Ekspert rəyi

Ekspert rəyi

Büdcə layihəsinin proqnozları 

Əhalinin rifahı 
gələn il də yüksələcək

İxrac potensialı, şaxələndirmə və büdcə artımı
“İxrac icmalı”nın noyabr sayı təqdim olunub

İqtisadi İslahatların Təhlili və Kommunikasiya Mərkəzinin “İxrac 
icmalı”nın noyabr sayına əsasən, cari ilin yanvar-oktyabr aylarında 
Azərbaycanın ümumi ixracı 34,7 milyard ABŞ dolları, qeyri-neft sektoru 
üzrə ixrac 2,4 milyard ABŞ dolları təşkil edib. Ötən ilin on ayı ilə 
müqayisədə qeyri-neft sektoru üzrə ixrac 16,2 faiz artıb.

Bu ilin yanvar-oktyabr ayları 
ərzində kimya sənayesi məhsullarının 
ixracı 2 dəfə, alüminium və ondan ha-
zırlanan məmulatların ixracı 25,7 faiz, 
qara metallar və onlardan hazırlanan 
məmulatların ixracı 24,5 faiz, çay ixra-
cı isə 48,9 faiz yüksəlib. 

 Aqrar və aqrar sənaye məhsulları 
üzrə birgə ixracın statistik dəyəri 672,1 
milyon ABŞ dolları təşkil edib. Bu ilin 
yanvar-oktyabr ayları ərzində ixrac 
edilən meyvə-tərəvəz məhsulları aq-
rar məhsullar qrupunun 92,5 faizini 
təşkil edib. Qeyri-neft-qaz ixracının 
tərkib hissəsində əhəmiyyətli yer tutan 
aqrar-sənaye məhsullarının yaratdığı 
əlavə dəyər isə ötən ilin müvafiq dövrü 
ilə müqayisədə 29 faiz artıb. 

Cari ilin yanvar-oktyabr ayları 
ərzində ixrac edilən qeyri-neft sektoru-
na aid malların siyahısında  karbamid 
(181,8 milyon ABŞ dolları) birinci olub. 
Bu siyahıda pambıq mahlıcı (151,9 

milyon ABŞ dolları) ikinci, qızıl (143 
milyon ABŞ dolları) isə üçüncü yerdə 
qərarlaşıb.  

Qeyd edək ki,  2022-ci ilin yan-
var-oktyabr ayları ərzində Rusiya Fe-
derasiyasına 687 milyon ABŞ dolları, 
Türkiyəyə 582,5 milyon ABŞ dolları, 
Gürcüstana 164,4 milyon ABŞ dolları, 
İsveçrə Konfederasiyasına 152,6 mil-
yon ABŞ dolları və Qazaxıstana isə 
75 milyon ABŞ dolları dəyərində qeyri-
neft sektoruna aid mal ixrac olunub.

Bu ilin oktyabr ayı üzrə ixrac 5,2 
milyard ABŞ dolları, qeyri-neft sektoru 
üzrə ixrac isə 269,1 milyon ABŞ dol-
ları təşkil edib. 2022-ci ilin oktyabr ayı 
ərzində yeyinti məhsulları üzrə ixrac 
73 milyon ABŞ dolları, qeyri-yeyinti 
məhsulları üzrə isə 17,5 faiz artaraq 
196,2 milyon ABŞ dollarına çatıb.

2022-ci ilin oktyabr ayında qeyri-
neft sektoruna aid ən çox mal ixrac 
edilən ölkələrin siyahısında Rusiya 

Federasiyası (84,8 milyon ABŞ dol-
ları) birinciliyə yüksəlib. Bu siyahıda 
Türkiyə (70,9 milyon ABŞ dolları) ikinci 
və Gürcüstan (19,8 milyon ABŞ dolla-
rı) üçüncü  olub.

Yeri gəlmişkən, oktyabr ayında 
ixrac edilən qeyri-neft sektoruna aid 
malların siyahısında elektrik enerjisi 
(28,5 milyon ABŞ dolları) birinci, kar-
bamid (18,3 milyon ABŞ dolları) ikin-
ci və qızıl (14,6 milyon ABŞ dolları) 
üçüncü olub.

2022-ci ilin yanvar-oktyabr ay-
larında “Azərkosmos” tərəfindən 
dünyanın 40 ölkəsinə 21,7 milyon 
ABŞ dolları dəyərində xidmət (peyk 
telekommunikasiya xidmətləri və 
optik peyk xidmətləri) ixrac edilib. 
“Azərkosmos”-un xidmət ixracın-
dan əldə etdiyi gəlir onun ümumi 
gəlirlərinin 81 faizini təşkil edib. 2022-
ci ilin oktysbr ayında isə “Azərkosmos” 
dünyanın  36 ölkəsinə 2,4 milyon ABŞ 
dolları dəyərində xidmət ixrac edib.

2022-ci ilin yanvar-oktyabr ayları 
ərzində peyk telekommunikasiya və 
optik peyk xidmətlərinin ixracının ilk 
beşliyində isə 5,5 milyon ABŞ dolları 
ilə Birləşmiş Krallıq, 4,6 milyon ABŞ 
dolları ilə Fransa, 3,6 milyon ABŞ dol-

ları ilə Lüksemburq, 1,9 milyon ABŞ 
dolları ilə BƏƏ və 1,2 milyon ABŞ dol-
ları ilə Pakistan qərarlaşıb.

2022-ci ilin yanvar-oktyabr ayların-
da Azexport.az portalına 393,6 milyon 
ABŞ dolları dəyərində ixrac sifarişləri 
daxil olub. 2022-ci ilin oktyabr ayında 
Azexport.az portalına daxil olan ixrac 
sifarişlərinin dəyəri isə 37,3 milyon 
ABŞ dolları təşkil edib. 2022-ci ilin 
oktyabr ayında Azexport.az portalına 
edilən ixrac sifarişlərinin pambıq yağı, 
kərə yağı, qurğuşun, tikinti kərpici, to-
yuq əti, xurma, fındıq, tütün, mühərrik 
yağı buğda unu və s. məhsullar üstün-
lük təşkil edib.  Məlumat üçün qeyd 
edək ki, 2017-ci ilin yanvar ayından 
2022-ci ilin 30 sentyabr tarixinə kimi 
(70 ay ərzində) Azexport.az portalına 
dünyanın 145 ölkəsindən  daxil olan 
ixrac sifarişlərinin dəyəri 3,1 milyard 
ABŞ dolları təşkil edib.

“Xalq qəzeti”

Ekoloji təmiz avtomobillərə  
yaşıl işıq!

Ətraf mühitə, eləcə də, iqlim dəyişmələrinə mənfi təsirləri 
minimuma endirmək, o cümlədən, nəqliyyat vasitələrindən 
atmosferə atılmaların qarşısını almaq məqsədilə ölkədə 
beynəlxalq təcrübəyə əsasən tədbirlər görülür.
Bunu AZƏRTAC-a ekologiya və təbii sərvətlər nazirinin müşa-

viri Rasim Səttarzadə bildirib.
O qeyd edib ki, ekoloji təmiz avtomobillərin təşviqi məsələləri 

ölkədə qəbul edilən dövlət proqramlarında yer alıb. İstehsal tarixi 
3 ilə qədər olan və mühərrikin həcmi o qədər də böyük olmayan 
hibrid avtomobillərin, elektromobillərin, eyni zamanda enerji doldu-
rucularının idxalının və satışının ƏDV-dən azad olunması, əlavə 
olaraq elektrik mühərriki ilə işləyən yeni avtomobillərin və onla-
rın enerji doldurucularının idxal gömrük rüsumundan azad olun-
ması kimi stimullaşdırıcı tədbirlərin tətbiqi ekoloji təmiz nəqliyyat 
vasitələrindən istifadənin əlçatanlığını artırır. 

 “İstehsal tarixi 7 ildən artıq olan benzin və dizel mühərrikli 
minik avtomobillərinə yüksəldici aksiz əmsalının tətbiq olun-
ması məsələnin həllinə bir qədər kömək edəcək. Eyni zaman-
da, köhnə nəqliyyat vasitələrindən istifadənin mərhələlərlə 
məhdudlaşdırılması, istismar dövrünü başa vurmuş avtomobillərin 
utilizasiyası və dövriyyədən çıxarılması son dərəcə vacibdir. 

